
Inatsisit attuumassuteqartut allanngortinneqarnissaannut siunnersuummik UPA 2016-
imut Naalakkersuisut suliniuteqagqullugit pegqunegarnissaat pillugu Inatsisartut
aalajangiiffigisassaattut siunnersuut, taamaaliornikkut inoqutigiit 400.000 kr.-t ataallugit
isertitallit  napparsimasut  angerlarsimaffianni  nerisagarnermut  inegarnermullu
akiliutegartarunnaarsinnaaqqullugit.

(Inatsisartunut ilaasortag Anthon Frederiksen, Partii Naleraq)

(Siullermeernera)

Pinartumik napparsimasogartillugu ilaqutaasut Kgbenhavnimi kalaallit peqqgissartut
najugagarfianni ineqartinneqartillugit ineqarnermut aningaasartuutit 2016
aallarnerfigalugu pisortanit akilernegartalernissaat sulissutigeqqullugu Naalakkersuisut
peqquneqarnissaannik Inatsisartut aalajangiiffigisassaattut siunnersuut.

(Inatsisartunut ilaasortag Mimi Karlsen, Inuit Atagatigiit)

(Siullermeernera)

Uani suliarissavagut siunnersuutit marluk napparsimasut ganigisaminnik
ingiallornegartalernissaannut ajornannginnerulersitsisussat.

Pingaaruteqgarpoq allaggaataani nagissusissallugu, Namminersorlutik Ogartussat immikkoortumi
annertuumik suliniuteqareermata. Meeqqgat inuusuttullu 18-t inorlugit ukiullit ganigisaminnit
ingiallornegarsinnaatitaapput tamatumalu saniatigut napparsimasut perulunnartumik nappaatillit
aamma aallarunnegarnerminni ganigisaminnit ingiallorneqarsinnaatitaapput. Demokraatini
isumagarpugut, inuiagatigiittut perruualaarutigisariagaripput, innuttaasut taamaattumik
negeroorfiginegarsinnaammata.

Siunnersuutit Partii Nalerameersup kiisalu Inuit Atagatigiinneersup napparsimasut
ingiallortegarnissaannut periarfissat annertusitissavaat. Aamma qularutissaanngilag eggarsaat
iluarinarlunilu pitsaammat. Kisianni imaanngilag eqgarsaat kusanarluinnartuusog.

Tassami ullut tamarluinnaasa peqginnissagarfimmut inuiagatigiinnilu naliginnaasumik
aningaasaliissutit naammattusaarneqartuarput. Allatut ogaatigalugu pingaarnersiuisariagarpugut
aningaasat ganoq atussanerlutigit. Demokraatini tassani isumagarpugut napparsimasunik
ingiallorteqartitsisarnerup annertusinerata pingaarnerutinnissaa kukkunerussasog.
Peqginnissagarfimmut amerlanerusunik aningaasaliissagutta atorusunneruagut inuulluataarnerup
kinguneranik napparsimalersarnerup pinaveersaartinnissaanut aamma kraftimut katsaanermut,
pitsaanerusumik nakorsaasarnissamut ilaalu ilanngullugit. Allatut ogaatigalugu aningaasat

atorusunneruagut peqginnissagarfimmi napparsimasunullu katsorsaanerup
pitsanngorsarnissaanut aningaasat atornagit napparsimasunut ingiallortegartitsisarnerup
annertusarnissaanut.

Taamatut ogaaseqgarluta inassutigaarput siunnersuutit itigartinnegassasut.

